
Shri DakShinamurti Navaratnamalika Stotra

ஶ்ரீத³க்ஷிணாமூர்தி நவரத்நமாலிகாஸ்தோத்ரம்

॥ஶ்ரீ த³க்ஷிணாமூர்தி நவரத்நமாலிகா ஸ்தோத்ரம் ॥
மூலேவடஸ்ய முநிபுங்க³வஸேவ்யமாநம்
முத்³ராவிஶேஷமுகுலீக்ரு’தபாணிபத்³மம் ।

மந்த³ஸ்மிதம் மது⁴ரவேஷமுதா³ரமாத்³யம்
தேஜஸ்தத³ஸ்து ஹ்ரு’தி³ மே தருணேந்து³சூட³ம் ॥ 1॥

ஶாந்தம் ஶாரத³சந்த்³ரகாந்தித⁴வளம் சந்த்³ராபி⁴ரமாநநம்
சந்த்³ரார்கோபமகாந்திகுண்ட³லத⁴ரம் சந்த்³ராவதா³தாம்ஶுகம் ।

வீணாபுஸ்தகமக்ஷஸூத்ரவலயம் வ்யாக்²யாநமுத்³ராங்கரை-
ர்பி³ப்⁴ராணம் கலயே ஹ்ரு’தா³ மம ஸதா³
ஶாஸ்தாரமிஷ்டார்த²த³ம் ॥ 2॥
கர்பூரபாத்ரமரவிந்த³த³ளாயதாக்ஷம்
கர்பூரஶீதலஹ்ரு’த³ம் கருணாவிலாஸம் ।

சந்த்³ரார்த⁴ஶேக²ரமநந்தகு³ணாபி⁴ராம-
மிந்த்³ராதி³ஸேவ்யபத³பங்கஜமீஶமீடே³॥ 3॥
த்³யுத்³ரோத: ⁴ ஸ்வர்ணமயாஸநஸ்த²ம்
முத்³ரோல்லஸத்³பா³ஹுமுதா³ரகாயம் ।

ஸத்³ரோஹிணீநாத²களாவதம்ஸம்
ப⁴த்³ரோத³தி⁴ம் கஞ்சந சிந்தயாம:॥ 4॥

உத்³யத்³பா⁴ஸ்கரஸந்நிப⁴ம் த்ரிணயநம் ஶ்வேதாங்க³ராக³ப்ரப⁴ம்
பா³லம் மௌஞ்ஜித⁴ரம் ப்ரஸந்நவத³நம் ந்யக்³ரோத⁴மூலேஸ்தி²தம் ।

பிங்கா³க்ஷம் ம்ரு’க³ஶாவகஸ்தி²திகரம் ஸுப்³ரஹ்மஸூத்ராக்ரு’திம்
ப⁴க்தாநாமப⁴யப்ரத³ம் ப⁴யஹரம் ஶ்ரீத³க்ஷிணாமூர்திகம் ॥

5॥
ஶ்ரீகாந்தத்³ருஹிணோபமந்யு தபந ஸ்கந்தே³ந்த்³ரநந்த்³யாத³ய:

ஶ்ரீத³க்ஷிணாமூர்தி நவரத்நமாலிகாஸ்தோத்ரம்

ப்ராசீநாகு³ரவோऽபியஸ்ய கருணாலேஶாத்³க³தாகௌ³ரவம் ।
தம் ஸர்வாதி³கு³ரும் மநோஜ்ஞவபுஷம் மந்த³ஸ்மிதாலங்க்ரு’தம்
சிந்முத்³ராக்ரு’திமுக்³த⁴பாணிநளிநம் சித்தம் ஶிவம் குர்மஹே ॥ 6॥

கபர்தி³நம் சந்த்³ரகளாவதம்ஸம்
த்ரிணேத்ரமிந்து³பதிமாநநோஜ்வலம் ।

சதுர்பு⁴ஜம் ஜ்ஞாநத³மக்ஷஸூத்ர-
புஸ்தாக்³நிஹஸ்தம் ஹ்ரு’தி³ பா⁴வயேச்சி²வம் ॥ 7॥
வாமோரூபரிஸம்ஸ்தி²தாம் கி³ரிஸுதாமந்யோந்யமாலிங்கி³தாம்
ஶ்யாமாமுத்பலதா⁴ரிணீ ஶஶிநிபா⁴ஞ்சாலோகயந்தம் ஶிவம் ।

ஆஶ்லிஷ்டேந கரேண புஸ்தகமதோ⁴ கும்ப⁴ம் ஸுதா⁴பூரிதம்
முத்³ராம் ஜ்ஞாநமயீம் த³தா⁴நமபரைர்முக்தாக்ஷமாலாம் ப⁴ஜே

॥ 8॥
வடதருநிகடநிவாஸம் படுதரவிஜ்ஞாநமுத்³ரிதகராப்³ஜம் ।
கஞ்சநதே³ஶிகமாத்³யம் கைவல்யாநந்த³கந்த³ளம் வந்தே³॥ 9॥
இதி ஶ்ரீ த³க்ஷிணாமூர்தி நவரத்நமாலா ஸ்தோத்ரம் ஸம்பூர்ணம் ॥

Encoded and proofread by Sunder Hattangadi

Shri DakShinamurti Navaratnamalika Stotra

pdf was typeset on August 30, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

